
 

   

 

 

 

ሰሜናዊ ቶሮንቶን (North Thornton) ተፈጥሮኣዊ ስርዓታት መወገዲ ፈሳሲ  
ብተደጋጋሚ ዝሕተቱ ሕቶታት 
 
ሓፈሻዊ መግለጺን ሽቶታትን ናይ ፕሮጀክት  
ንምንታይ እዩ ህዝባዊ ግልጋሎታት ሲያትል 
(SPU) ነዚ ፕሮጀክት እዚ ናብ መንበሪ 
ከባቢዬይ ዘምጽኦ ዘሎ? 

ሕድሕድ ዓመት ካብ ዝናብ ብዝመጽእ ውሕጅ ናብ'ቶም ናይ ማይ ኣካላትና ልዕሊ 12 ሚልዮን ፓውንድ 
ዝምዘን በካሊ ባእታ ይኣቱ። እቶም ኣብ'ቲ ትነብረሉ ከባቢ ዚርከቡ-ከም ናሕሲን፣ ጐደናታትን፣ መቘም 
ማካይንን ዝኣመሰሉ- ማይ ዘየዝርቑ ቦታታት ዝወርድ ህቦቡላዊ ዝናብ፣ ናብ ቶርንተን ክሪክ ቀጺሉ ድማ ናብ 
ቀላይ ዋሽንግተን፣ ንመወዳእታ ግዜ ኸኣ ናብ ፑጀት ሳውንድ ኣብ ዝውሕዘሉ ግዜ ጐዳእቲ ዝኾኑ በከልቲ 
ባእታታት ሒዙ ክኸይድ ይኽእል እዩ። እቶም በከልቲ ባእታታት ንዓሳታት፣ ንእንስሳት ዘገዳምን፣ ብሓፈሻ 
ንተፈጥሮኣዊ ከባቢናን ክጎድኡ ዝኽእሉ እዮም። ህዝባዊ ግልጋሎታት ሲያትል (SPU) ኣብ ጽሬት ማይ 
ዘመሓይሽ፣ ጸገማት መወገዲ ፈሳሲ ዝቕንስን፣ ካልኦት ማሕበረሰባዊ ረብሓታትን ሒዙ ናብ ከባቢኹም 
ዝመጽእን ፕሮጀክት ኣብ ምስራሕ ይርከብ።  

ሽቶታት ናይ'ቲ ፕሮጀክት እንታይ እዮም? እዚ ፕሮጀክት እዚ ኣካል ተፈጥሮኣዊ ስርዓታት መወገዲ ፈሳሲ (NDS) ኮይኑ ኣብ መደብ ምክልኻል ማያዊ 
ኣካላት ሲያትል ተሓባባሪ መደብ እዩ፣ መበገሲኡ ድማ ነዞም ዝስዕቡ ዕላማታት ምዕዋት ኢዩ፥ 

• ነቲ ኣብ ቶርንተን ክሪክን ቀላይ ዋሽንግተንን ዘሎ ብከላ ንምንካይ ዘኽእል ስርዓት ተፈጥሮኣዊ መወገዲ 
ፈሳሲ ምህናጽ።   

• ተፈጥሮኣዊ መትረብ ማይ ኪስራሕ ኣብ ዚኽእለሉ ቦታ፣ ነቲ ናይ ማዕበል ማይ መፍሰሲ ቱቦ 
ምምሕያሽ።  

• ከም ምህዳእ ፍሰት ትራፊክ፣ ምትካል ሓደስቲ ኣእዋም፣ ከምኡውን ምምሕያሽ ኣቀማምጣ መሬትን 
ዝበሉ ካልኦት ናይ ማሕበረሰብ ረብሓታት ምቕራብ። 

  

መረጻ ፕሮጀክት 
እቲ ኣነ ዝነብረሉ ከባቢ ብኸመይ እዩ ክምረጽ 
ክኢሉ? 

ኣብ መደብ ምዕቃብ መገድታት ማይ ሲያትል፣ ቶርንተን ክሪክ ሓደ ካብቶም ን ተፈጥሮኣዊ መትረብ ማይ 
ዝተለለዩ ሰለስተ መትረባት ማይ እዩ። ህዝባዊ ግልጋሎታት ሲያትል (SPU) ኣብ መተረባት ማይ ሎንግፈሎውን 
(Longfellow) ፒፐርስን ክሪክን (Pipers Creek) ኣብ ዝካየዱ ፕሮጀክትታት እውን ኣብ ምስራሕ ይርከብ። 

እቲ ኣብ ቶርንተን ክሪክ ዚርከብ መትረብ ማይ ብምኽንያት ግዝፉ ኣብ ክልተ ናይ መጽናዕቲ ፕሮጀክት 
ዝካየደሎም ቦታታት (ሰሜንን ደቡብን) ተመቒሉ ኣሎ። እቲ ኣብ ፕሮጀክት ሰሜን ቶርንተን ተፈጥሮኣዊ 
ስርዓታት መወገዲ ፈሳሲ መጽናዕቲ ዝግበረሉ ቦታ፣ ካብ NE 125th Street ብሸነኽ ሰሜን ኣብ መንጎ Lake 
City Way NE ብግምት ናብ I-5 ኢዩ። ኣብ ዙርያ እቲ መጽናዕቲ ዝካየደሉ ናይ ፕሮጀክት ቦታ ዝካየዱ 
ምምሕያሻት፣ እቶም ካብ'ቲ ማዕበል ማይ ዝመጹ በክልቲ ባእታታት ናብ ቶርንተን ክሪክ ቅድሚ ምብጻሆም 
ንምውጋድ ዝሕግዙ እዮም።  

ነዚ ፕሮጀክት እዚ ዚኸውን ኣየኖት ብሎካት 
እዮም ተመሪጾም፣ ስለ ምንታይከ? 

ኣብ መወዳእታ 2023፣ ነቲ ኣብ ሰሜናዊ ቶርንተን ክሪክ መትረብ ማይ ዘካየድናዮ ተክኒካዊ ናይ ኩውንነት 
መጽናዕቲ ዛዚምናዮ፣ ነቲ ንድፊ ንቕድሚት ንምስጓም ድማ እዞም ዝስዕቡ ቦታታት ዝሰማማዑ ኰይኖም 
ረኺብናዮም ኣለና፡ 

https://www.seattle.gov/utilities/about/plans/drainage-and-sewer/waterway-protection
https://www.seattle.gov/utilities/about/plans/drainage-and-sewer/waterway-protection


  

   

 

• ሊትል ብሮክ (Little Brook) 
o 32nd Ave NE ኣብ መንጎ NE 135th St ን  NE 137th St ን 

• ኦሊምፒክ ሂልስ (Olympic Hills) 
o 25th Ave NE ኣብ መንጎ NE 127th St ን NE 130th St ን 
o NE 127th St ኣብ መንጎ 25th Ave NE ን 27th Ave NE ን 
o 27th Ave NE ኣብ መንጎ NE 125th St ን NE 127th St ን 

ብመሰረቱ፣ ህዝባዊ ግልጋሎታት ሲያትል (SPU) ኣብዚ ፕሮጀክት እዚ ዝያዳ ብሎካት ኬእቱ መደብ ነይርዎ 
ኢዩ። ይኹን እምበር፣ በቲ ዘካየድናዮ ተክኒካዊ ትንታነ ኣቢልና፣ ኣብ መትረብ ማይ ሰሜን ቶርንተን ክሪክ 
ተፈጥሮኣዊ ስርዓታት መወገዲ ፈሳሲ ምግባር በዳሂ ምዃኑ ፈሊጥና ኢና፣ ምኽንያቱ ድማ ብርቱዕ ትሕተ 
ባይታዊ ብራኸ ማይን ኣብ ትሕቲ ባይታ ዘለዉ መሳለጥያታትን ተፈጥሮኣዊ መትረብ ማይ ምትካል ኣጸጋሚ 
ምዃኑ ብምርዳእና እዩ።  

ብራኸ ትሕተ-ባይታዊ ማይ ኣብዚ ከባቢ'ዚ ልዑልዩ ኢዩ ምኽንያቱ ድማ ናብ ትሮንተን ክሪክ ዝሕወሱ ኣርባዕተ 
ተጸንበርቲ ወሓዝቲ ነንሕድሕዶም ዝተቓራረቡ ምዃኖም ኢዩ። መብዛሕትኦም እቶም ኣብ'ቲ ናይ ክውንነት 
መጽናዕቲታትና ዘወገድናዮም ህንጻታት/ብሎኮታት ብፍላይ ብርቱዕ ትሕተ-ባይታዊ ማይ ኣብ ዘለዎ ኸባቢ 
ዝርከቡ ብምዃኖም ኮይኑ፡ እዚ ድማ ንተፈጥሮኣዊ ስርዓታት መወገዲ ፈሳሲ ዘይበቅዕ ስለዝኾነ እዩ። 
ኣብ ገሊኡ ኸባቢታት፣ ንምግዓዞም ኣዝዩ ሓደገኛ ወይ ክቡር ዝዀነ ኣብ ትሕቲ መሬት ዚርከቡ ንሓድሕዶም 
ዘጋጨዉ መሳለጥያታት ረኺብና ኢና።  
ኣብ መወዳእታ፣ ገለ ካብቶም ዘጽናዕናዮም ብሎኮታት ድማ ብዙሕ ወጻኢታት ከይተገብረሎም እኹል ማይ 
ማዕበል ከዝሩቑ ኣይክእሉን ኢዮም። ብሰንኪ እዞም ረቛሒታት እዚኦም ድማ፣ ብዙሓት ብሎኮታት ኣወጊድና፣ 
ኣብ መወዳእታ ነቶም ናብ ንድፊ ዘምርሑ ቦታታት መሪጽና ኢና። 

  

ብሓፈሻ ንፕሮጀክትታት ተፈጥሮኣዊ ስርዓት 
መወገዲ ፈሳሲ፣ ህዝባዊ ግልጋሎታት ሲያትል 
ኣየኖት ብሎኮታት ክምረጻ ከምዘለወን 
ብኸመይ እዩ ዚውስን? 

ህዝባዊ ግልጋሎታት ሲያትል ነቶም ዝበለጸ ረብሓ ጽርየት ማይ ክነቕርበሎም ንኽእለሎም ናይ ፕሮጀክት ቦታታት 
ይመርጽ። ነቶም ስክፍታ ዝፈጥሩ ጉዳያት ንምፍታሕን ብዙሓት ረብሓታት (ንኣብነት፣ብ መደብ ኣብ ጐደናታት ወይ 
ኣብ መንገዲ ኣጋር ምምሕያሻት ምክያድ፣ ወይድማ ጸገማት ስርዓት መወገዲ ፈሳሲ ምናስን) ንምቕራብን፣ ምስ 
ካልኦት ክፍልታት ዕዮ ከተማን ማሕበረሰብን ሓቢርና ክንሰርሓሎም እንኽእለሎም ዕድላት ነናዲ ኢና። 

ኣየኖት ብሎኮታት ከም ዝምረጹ ዝውስ ካልኦት ረቛሒታት ከኣ እዞም ዚስዕቡ እዮም፦ 

• ኣብ ከባቢኡ ሕማቕ ኵነታት ዝርከቡሉ ቦታ(ኣጻድፍ ዘለዎ፣ ልዑል ማይ መሬት፣ ወይ እተበከሉ 
ቦታታት መብዛሕትኡ ግዜ ንተፈጥሮኣዊ ስርዓታት መወገዲ ፈሳሲ ኣይምቸዉን እዮም) 

• ኣብ'ቶም ነባር/ ተተኺሎም ዘለዉ ኣእዋማት ዘሕድሩዎም ጽልዋታት 

• ህሉው ኩነታት ሓመድ 

• ህልው ግልጋሎት መሳለጥያታትን ዝርከቡሉ ቦታን ኩነታት 

• ናይ ማሕበረሰብ ግብረመልሲ 

• ስፍሓት ህልው ህዝባዊ መንገዲ  

• ህላወ መገድታት (ንተፈጥሮኣዊ ስርዓታት መወገዲ ፈሳሲ ዚኸውን እኹል ቦታ ዘይምህላው) 

• ህሉው ኵነታት ደው መበሊ ማካይን 

• ነቲ ፕሮጀክት ንምህናጽ፣ ንምክያድን፣ ንምጽጋንን ዚወጽእ ወጻኢታት 
ቦታታት ተፈጥሮኣዊ ስርዓታት መወገዲ ፈሳሲ ኪመርጽ ከሎ፣ ህዝባዊ ግልጋሎታት ሲያትል ተክኒካዊ ብቕዓታት፣ 
ወጻኢታት፣ ከምኡድማ ድልየታት ማሕበረሰብ ሚዛኖም ክሕልዉ እዩ ዚጽዕር። 

  



  

   

 

ሰሌዳ ግዜ 
ናይ እዚ ፕሮጀክት እዚ ናይ ግዜ ሰሌዳ 
እንታይ ይመስል? ስለ ምንታይ እዩ 
ተደናጉዩ? 

ኣብ 2020፣ ኩነታት እቲ ፕሮጀክት ገምጊምና መባእታዊ መደባት ንምሕባር ማሕበረሰባዊ ዳህሳስ መጽናዕቲ 
ኣካይድና ኔርና። ኣብ 2021ን 2022ን፣ ተፈጥሮኣዊ ፈሳሲ ዚኸደሉ ትቦታት ኣበይ እንተ ዝስራሕ ኢዩ ኣዝዩ 
ዘርብሕን ብቐሊሉ ክግበር ዝኽእልን ዝብል ንምፍላጥ ተክኒካዊ ትንተና ምግባር ቐጸልና። ኣብ 2022 ብዛዕባ 
እቶም ፕሮጀክትታት ክካየዱሎም ዚኽእሉ ቦታታት (ብሎካት)ን ኸምኡ'ውን ንማሕበረሰብ ዚጠቕሙ ተወሰኽቲ 
ኣጋጣሚታት ዝምልከቱ ዳህሳሳዊ መጽናዕቲታት  ብኢንተርነትን ብወረቐትን ተጠቒምና ብምዝርጋሕ ካብ 
ማሕበረሰብ ብዙሕ ርእይቶ ኣኪብና።  

ብሰንኪ እቲ ኣብ መሬት ዚርከብ ልዑል መጠን ማይን ናይ መሳለጥያታት ግርጭትን ተክኒካዊ ትንተናና ኻብቲ 
እተጸበናዮ ዝነውሐ ግዜ ወሲዱ ክሳዕ 2023 ድማ ተናዊሑ። ኣብ እዋን ተክኒካዊ መጽናዕቲታና፣ ጕጅለ 
ፕሮጀክትና ነቶም ምስ ተፈጥሮኣዊ ስርዓታት መወገዲ ፈሳሲ ዚቃደዉ ብዝሕ ዝበሉ ህንጻታት ንምልላይ ካብቲ 
ዜድሊ ንላዕሊ ህንጻታት/ብሎካት ገምጊማ እያ። እዚ መጽናዕቲ እዚ ነቶም ኣብ መጀመርታ ደረጃታት እቲ 
ፕሮጀክት ዝራእናዮም ሓያሎ ሕንጻታት ኣወጊድና፣ ናይ'ቲ ፕሮጀክት ስፍሓት፣ ናብ'ቶም ኣብ ቀጻሊ ንድፊ 
ነዳልወሎም ኽልተ ቦታታት ከም ዚጸብብ ገበሮ። ኣብ 2024ን 2025ን፣ ምስ ማሕበረሰብ ዝርርባ ኣካይድና፣ ነቲ 
ናይ መወዳእታ ንድፊ ዛዚምና፣ ቀጺልና ኮንትራክተር ክንቆጽር ኢና። ህንጸት ኣብ 2026 ኪጅምር ኢዩ ኢልና 
ትጽቢት ንገብር። 

ኣብ ቀጻሊ፣ ኣብ ሰሌዳ ግዜ ፕሮጀክት ብዛዕባ ዝህልዉ ዓበይቲ ለውጥታት ብዝምልከት ሓበሬታ ክንህበኩም 
ኢና። 

  

ናይ ማሕበረሰብ ግብረመልሲ  
ህዝባዊ ግልጋሎታት ሲያትል ክሳዕ ሕጂ 
ካብቲ ማሕበረሰብ እንታይ ሓበሬታ እዩ 
ኣኪቡ?  
 
 
 
 

ማሕበረሰባዊ ተሳትፎ ንዓና ኣገዳሲ እዩ። ኣብ እዋን ምውጻእ መደብ፡ ምድላው ንድፊ፡ ደረጃታት ህንጸትን 
ምሳኻትኩም ክንማኸር ኢና። ኣብ እዋን መደብ ምውጻእን ናይ መጀመርታ ደረጃታት ንድፍን፣ ብኢንተርነት 
ዳህሳሳዊ መጽናዕቲ ኣካይድና፣ ከምኡድማ ናብቲ ፕሮጀክትታት ኪካየደሉ ዚኽእሉ ቦታታት ዳህሳሳዊ 
መጽናዕቲታት ብፖስታ ልኢኽና ኢና፣ ስለዝኾነ ድማ፣ ብዛዕባ እቲ ንዓኻን ንጐረባብትኻን ዜተሓሳስበኩም 
ነገራትን ድሌታትኩምን ብዝምልከት ዝተወሰነ ሓበሬታ ረኺብና ኢና። እቶም ኣብቲ ቦታ ፕሮጀክት ዝርከቡ 
ኣባላት ማሕበረሰብ ብዛዕባ እቲ ዝቐረበ እማመ ንድፊ ናይ 2024ን 2025ን ሓሳብ ኪህቡና ክንሓቶም ኢና። ከም 
ኢሜይል፡ ናይ ፖስታ መልእኽቲታትን ናይ'ቲ ፕሮጀክት ወብሳይታትን ዝበሉ መገዲታት ተጥቒምና እዋናዊ 
ሓበሬታ ክንህበኩም ኢና።  

  
ህዝባዊ ግልጋሎታት ሲያትል (SPU) ነቲ ካብ 
እቲ ማሕበርሰብ ዝረኽቦ ርኢቶ ብኸመይ እዩ 
ኣብ ጥቕሚ ከውዕሎ?  

ብዝተኻእለና መጠን ነቲ ካብ ማሕበረሰብ እንረኽቦ ርኢቶ ምስ እቲ ናይ መወዳእታ ውሳነና ክነዋህዶ ኢና። ሕጂ 
ናይ መወዳእታ ቦታ ፕሮጀክት ዝመረጽናሉ ግዜ ስለ ዘሎና፣ ኣብቶም ንድፍን ህንጸትን ዝካየዱሎም ደረጃታት፣ 
ምስ ተቐማጦ፣ ወነንቲ ንግዲ፣ ከምኡውን ምስ ውድባት ድሌታቶም ንምውሃሃድን፣ ነቶም እቲ ከይዲ ህንጸት 
ዜሕድሮም ጽልዋታት ብዝተኻእለ መጠን ንምቅላልን፣ ኣብቶም ዝተመርጹ ብሎካት ኣብ እዋን ደረጃታት ንድፊን 
ህንጸትን ሓቢርና ክንሰርሕ ኢና። 

  
ኣብ ደረጃ እዚ ፕሮጀክ ብኸመይ እየ ሓሳብ 
ክህብ ዝኽእል? 

ነቲ ዘለካ ሓሳብ ንምክፋል፣ ብኽብረትካ ናብቲ ኣካያዲ ስራሕ ፕሮጀክት ዝኾነ Wan-Yee Kuo ብ wan-
yee.kuo@seattle.gov ፣ ወይ ብ (206) 684-3957 ተጠቒምካ ተራኸብ። እዋናዊ ሓበሬታ ናይ ፕሮጀክት 
ንምርካብ እውን ክትምዝገብ ትኽእል ኢኻ። 

  

 

https://www.seattle.gov/utilities/neighborhood-projects/north-thornton-natural-drainage-systems
mailto:wan-yee.kuo@seattle.gov
mailto:wan-yee.kuo@seattle.gov
https://public.govdelivery.com/accounts/WASEATTLE/subscriber/new?topic_id=WASEATTLE_289


  

   

 

ባእታታትን ጽልዋታትን ፕሮጀክት  
ተፈጥሮኣዊ ስርዓታት መወገዲ ፈሳሲ 
ህንጸቶም ምስ ተዛዘመ እንታይ እዮም 
ክመስሉ?  

ተፈጥሮኣዊ ስርዓታት መወገዲ ፈሳሲ፣ ኣብቲ ናይ ኣትክልቲ ቦታ (ኣብ መንጎ ደንደስ ናይቲ ጐደናን መገዲ ኣጋርን 
ዘሎ ቦታ) ወይ ኣብ ወሰን መገዲ (ኣብ መንጎ ደንደስ ጐደናታትን መስመር ንብረትን ዘሎ ቦታ) እዮም ክህነጹ። እቲ 
ፕሮጀክት ነቶም ካብ ጎደናታትን ካብ ከባቢታት ፓርክታትን ተኣኪቦም ዝመጹ በከልቲ ባእታታት መምዩ ዝሕዝን 
ክሰባብር ዝኽእል "መጻረዪ" ንምፍጣር ዘኽእሉ ዝተፈላለዩ ዓይነታት ሓመድን ተኽሊታትን ኣብ ጥቕሚ 
የውዕል።  

ሕድሕድ ናይ ተፈጥሮኣዊ ፈሳሲ መወገዲ ስርዓታት ፕሮጀክትታት ብዝዓብዩ ኣትክልቲ ዝተሃነጹ ብምዃኖም፡ እቲ 
ምስሎም ምስ ግዜ እናተቐየረ እዩ ክኸይድ። መብዛሕቲኡ ግዜ ኣብ ምሉእ ናይ ዕብየት ደረጃ ንምብጻሕ ካብ 
ሰለስተ ክሳብ ሓሙሽተ ዓመት ይወስደሎም። እቶም ኣብ ግዜ ህንጸት ዝተተኸሉ ሳዕሪታት፡ ቆጥቋጣትን፡ 
ኣእዋምን፣ እቲ ናይ ኣታኽልቲ ቦታ ኣብ ዝበቕዓሉ ግዜ ክዓብዩን ክልወጡን እዮም። ኣብተን ናይ ፈለማ ሒደት 
ዓመታት፣ እቲ ብተፈጥሮኣዊ ስርዓት መወገዲ ፈሳሲ ዝተኣከበ ፈሳሲ ጸለል ኢሉ ክረኣይ እዩ። እተን ተኽሊታት 
ምስ ባጽሓ፡ እቲ ማይ ብዙሕ ኣይክረኣይን እዩ። ኣብ እተፈላለየ ወቕትታት እውን እቶም ኣትክልቲ እተፈላለየ 
መልክዕ ኪህልዎም እዩ። እቲ ድሕሪ ግዜ ዝህሉ ደረጃ ዕቤት ተፈጥሮኣዊ ስርዓት መወገዲ ፈሳሲ ምእንቲ ኽትርኢ 
ብኽብረትካ ነቲ ፕሮጀክት ዚጥቀመሉ ወብሳይት ተወከስ።   

  
ህንጸት ተፈጥሮኣዊ ስርዓት መወገዲ ፈሳሲ 
ነቶም ዘለዉ ኣእዋም ዚጸልዎም ብኸመይ 
እዩ? 

ንኣእዋም ምዕቋብ ቀዳምነት ዚወሃቦ ነገር እዩ። ብዝተኻኣለ መጠን፡ ጉጅለ ፕሮጀክት ኣብ'ተን ዝባጽሓ ኣእዋማት 
ክህሉ ዝኽእል ጽልዋ ክቕንስ እዩ። ኣብ'ቲ ኣእዋም ዝጽለዋሉ ኣጋጣሚ ድማ፣ ብመሰረት እቲ ኮድን ደንቢን 
ዚጠልቦ፣ ንነፍሲ ወከፍ ዝተወገድ ኦም ክንትክኦ ኢና። ዚከኣል እንተ ዀይኑ፣ ሓደስቲ ኣእዋም ምስቲ እተወገደ 
ኣእዋም ሓደ ዓይነት ዝኾኑ ኣብቲ ዝነበርዎ ቦታ ክትከል እዩ። ይኹን እምበር፣ ኣብ ገሊኡ ኣጋጣሚታት፣ ሓደስቲ 
ኣእዋም ኣብ ካልእ ቦታ ክትከሉ ኢዮም።  

ገለ ንኣሽቱ ኣእዋም፣ ኣትክልቲ፣ ከምኡውን ካልኦት ስራሕቲ ገጸ-ምድሪ ኣብ ህዝባዊ መሬት እንተድኣ ኣልዮም 
እሞ ኣብ ዙርያኦም ክንሰርሕ እንተዘይክኢልና ከነልግሶም የድልየና ይኸውን። ኣብ ጥቓ እቲ ንብረቶም ኣብ 
ዝርከብ ህዝባዊ ቦታ ኪውገዱ ዘለዎም ኣትክልቲ ወይ ካልኦት ስራሓት ኣቀማምጣ መሬት እንተደኣ ኣለዉ 
ኮይኖም፣ ህዝባዊ ግልጋሎታት ሲያትል (SPU) ምስ እቶም ወነንቲ ንብረት ብቐጥታ ኺራኸብ እዩ። እዞም 
ወነንቲ ንብረት እዚኣቶም ነቲ በቲ ፕሮጀክት ዚውገድ ኣትክልትን ካልእ ስራሕቲ ኣቀማምጣ ምድሪን ኪዕቅቡ 
እንተ ደልዮም ህንጸት ቅድሚ ምጅማሩ ናብ ንብረቶም ኬግዕዝዎ ሓላፍነት ኣለዎም።   

  
ኣብ ቅድሚ ቤተይ ዚትከል ዓይነት ኣእዋምን 
ኣትክልትን ክመርጽ እኽእል ዶ? 
 

እቲ ተፈጥሮኣዊ መትረብ ፈሳሲ ብውጽኢታዊ መገዲ ምእንቲ ኺዓዪ ነቲ ፕሮጀክት ተባሂሎም ዝምረጹ ዓይነታት 
ኣትክልትን ኣእዋምን ብጥንቃቐ ዝተሓርዩ እዮም። እቶም ኣትክልቲ ፍሉይ ግደ ስለ ዘለዎም፣ እተወሰኑ ኣእዋም 
ወይ ኣትክልቲ ክትከሉ ዝብል ሕቶ ብዝምልከት ብዙሕ ተዓጻጻፍነት የብልናን። ይኹን እምበር፣ ምናልባሽ እንተ 
ኽኢልና ድማ ነቲ እትህቡዎ ሓሳባት ከነወሃህዶ ዝከኣል እንተኾይኑ ርእይቶታትኩም ክንቅበል ኢና። 
 
ብዘይካዚ፣ እቶም ኣትክልትን ኣእዋምን፣ ማይ ኣብ ምጽራይ፣ መወገዲ ፈሳሲ ኣብ ምቁጽጻር፣ ከምኡውን ነቲ 
ኣብቲ ኸባቢ ዘሎ ሓምላይ ቦታ ንምምሕያሽን ዘለዎም ጥቕሚ ንምርግጋጽ፣ እቲ ናይ ፕሮጀክት ጉጅለ፣ ምስ ጉጅለ 
ግረባ ከተማ ክፍሊ መጐዓዝያ ሲያትልን (SDOT)ን ምስ ውሽጣዊ ኽኢላታትናን ብቐረባ ኣብ ምስራሕ ይርከብ። 

  
እዚ ፕሮጀክት እዚ ነቲ ኣብ ጎደና መኪና 
ጠጠው ምባል ብኽመይ ይጽልዎ? 
 

እቲ ፕሮጀክት ምስተዛዘመ፣ ነቲ ኣብ ውሽጢ እቲ ፕሮጀክት ዚርከብ ገሊኡ ቦታታት ዝህሉ ናይ ማካይን ጠጠው 
መበሊ ቦታ ኪጸልዎ ይኽእል እዩ። ህዝባዊ ግልጋሎታት ሲያትል (SPU) ናይ መኪና ጠጠው መበሊ ቦታ 
ምርካብን፡ ካብ ገዛ ወይ ንብረት ናብ ናይ መኪና ጎደና ዘሎ ተበጻሕነትን ንኣባላት ማሕበረስብ ኣዝዩ ኣገዳሲ 
ከምዝኾነ ይፈልጥ እዩ። ኣብ ነፍሲ ወከፍ ቦታ ፕሮጀክት ማካይን ደው ኣብ እንብለሉ ቦታ እንታይ ጽልዋ ኸም 
ዘለዎ ተጠንቂቕና ኽንምርምር ኢና፣ ምስ ከም ክፍሊ መጐዓዝያ ሲያትል (Seattle Department of 
Transportation) ዝኣመሰላ ኻልኦት ክፍልታት ከኣ ክንዓዪ ኢና። ኩነታትን ህላወን ካብ ጎደና ወጻኢ ዝርከብ 
ጠጠው መበሊ ማኪና እውን ክንግምግም ኢና። ንድፊ እቲ ፕሮጀክት ብዝያዳ እናማዕበልና ብዝኸድና መጠን፣ 
ብዛዕባ ጠጠው መበሊ ማካይን ጽልዋ ዝምልከት ዝርዝር ሓበሬታ ከነካፍል ኢና። 

  
ናብ ገዛይ ዝኣቱ ናይ መኪና መገደይ በዚ 
ፕሮጀክት እዚ ኺጽሎ ድዩ? 

ገሊኦም ናይ ውልቂ ናይ መኪና መገድታት ብግዜያዊነት/ንሓዋሩን ብመሰረት ኣብ ኮድ ምምሕዳር ከተማ 
23.54.030ዘሎ በቲ ፕሮጀክት ኺጽለዉ ይኽእሉ እዮም። ነቲ ናይ ፕሮጀክት ዲዛይን ብዝያዳ ምስ 

https://library.municode.com/wa/seattle/codes/municipal_code?nodeId=TIT23LAUSCO_SUBTITLE_IIILAUSRE_CH23.54QUDESTACOREPASOWAST_23.54.030PASPACST
https://library.municode.com/wa/seattle/codes/municipal_code?nodeId=TIT23LAUSCO_SUBTITLE_IIILAUSRE_CH23.54QUDESTACOREPASOWAST_23.54.030PASPACST


  

   

 

ኣማዕበልናዮ፣ ህዝባዊ ግልጋሎታት ሲያትል ምስቶም ንሓዋሩ ኣብ ናይ ውልቂ መገዲታቶም ጽልዋ ዝሓድሮም 
ነበርቲ ርክብ ክገብር ኢዩ። 
ህንጸት ኣብ ዚግበረሉ እዋን፣ ናይ ውልቂ መገዲ መኪና ምጥቃም ንግዜኡ ቐይድታት ኪግበረሉ ይኽእል እዩ። 
እታ ጕጅለ ፕሮጀክት ብዛዕባ ግዜን ንውሓትን እቲ ኣብ መገዲ ዝህሉ ጽልዋ ዝጸንሓሉ ግዜን ብዝምልከት ዝያዳ 
ሓበሬታ ብምርካብ ምስ ወነንቲ እቶም ጽልዋ ዝሓደሮም ንብረታት ክትራኸብ እያ። 

  
ምስ'ቶም ሓደሽቲ ስርዓታት መወገዲ ፈሳሲ 
ብዝተሓሓዝ እቲ ዝነብረሉ ማሕበረሰብ 
ዝረኽቦም ጥቕሚታት ይህልዉ ዶ? 
 

እወ! ሕጂ እውን እንተ ዀነ ኣብቲ ናይ መወዳእታ ንድፊ ኣብ ምስራሕን፣ ነቲ ማሕበረሰብ ዚህቦ ርእይቶ ኣብ 
ምስማዕን ኢና ንርከብ። ገለ እቶም እቲ ፕሮጀክት ዝህቦም ረብሓታት ነዞም ዝስዕቡ ዘጠቓልሉ እዮም፡ 

• እተመሓየሸ ጽሬት ማይ 
• ኣብ ገሊኡ ቦታታት ፕሮጀክት ምዕልቕላቕ ማይ ምንካይ 
• ሓደስቲ ኣግራብን ኣትክልትን ሓዊስካ፣ ዝተመሓየሸ ትርኢትን ጽባቐን እቲ ናይ ኣትክልቲ ቦታ፣ ደረት 

ጽርግያ ዘሎ ቦታ 
• ኣብ'ቲ ናይ ሲያትል ትርኢት ገረብ ምውሳኽ 
• ዝተመሓየሸ ድሕነትን ህድኣት ፍሰት ትራፊክን፣ ንኣብነት ናይ ደረት ጎደና ኣምፑላት ምውሳኽን ኣብ 

ናይ ትራፊክ ኣደባባይን ምምሕያሻት ምግባርን 
• ተወሰኽቲ መንገዲታት ኣጋር  

  
እንተደኣ ሓጹረይ፣ ኣታኽልተይ፣ ወይ 
መኽዘነይ ኣብ'ቲ ናይ ህዝቢ ዝጥቀመሉ ቦታ 
ዝዓርፉ ኮይኖም፣ ናብ ካልእ ቦታ ከግዕዞም 
የድልየኒ ድዩ? 

ተፈጥሮኣዊ ስርዓት መትረብ ማይ ክንሃንጽ እንከለና፣ መብዛሕትኡ ግዜ ንብምሉኡ እቲ ኣብ መንጎ እቲ ነባር 
ጠርዚ መገድን ከምኡድማ ጠርዚ ህዝቢ ዝጥቀመሉ ቦታን (ወይድማ ኣብ መንጎ ጠርዚ ወሰን መገድን ኣብ ጥቓኡ 
ዚርከብ ንብረትን ዘሎ ቦታ) ንንጥፈታት ፕሮጀክት ክንጥቀመሉ ኣሎና። እታ ጕጅለ ፕሮጀክት ነቶም ኣብ ናይ 
ህዝቢ ዝጥቀመሎም ቦታ ንብረቶም ዘቐመጡ ነየናይ ነገራት ከልግስዎ ወይ ናብ ካልእ ቦታ ከግዕዝዎ ከም ዘለዎም 
ንምምኽኻር ርክብ ክትገብር እያ። እንተደኣ እቶም ኣብ'ቲ ናይ ህዝቢ ዝጥቀመሎም ቦታ ዝዓርፉ ንብረታት 
ህንጸት ቅድሚ ምጅማሩ ዘይእለዩ ኮይኖም፣ እቲ ኮንትራክተር ክኣልዮምን ብግቡእ ክጉሕፎምን ኢዩ። ነቶም 
ኣብ'ቶም ህዝቢ ዝጥቀመሎም ቦታታት ዝዓረፉ ንብረታት ኣብ ዝኣልየሉ ግዜ፣ እቲ ኮንትራክተር ገለ ኣቕሑ፣ 
ማለት ከም ሓጹር፣ ስልማት ዘለዎም ኣእማን፣ ስልማታት ቀጽሪ፣ ወዘተ፣ ከምኡውን ካልእ ከምኡ ዝኣመሰለ 
ነገራት፣ እንተደኣ  ወነንቲ ንብረት ብጽሑፍ ን SPU ሓቲቶምዎ፣ ኣብ ንብረት ተቐማጦ ኼቐምጦ ይኽእል እዩ። 
ይኹን እምበር፣ ዝኾኑ ኣብ ህዝቢ ዝጥቀመሎም ቦታታት ዝተትኸሉ ኣትክልቲ ክውገዱን ክጕሓፉን እዮም። 
ተቐማጦ ቅድሚ ህንጸት ምጅማሩ ኣቕሑ ካብ መተሓላለፊ መንገዲታት (right-of-way) ከልግሱ ብትሪ 
ነተባብዖም።  

 
 

 

እንተደኣ እቲ ዝርከበሉ ብሎኮ ንተፈጥሮኣዊ 
ስርዓት መወገዲ ፈሳሲ ተመሪጹ፣ ጐደናይ 
ሓድሽ ናይ ኣጋር መገዲ ኺህልዎ ድዩ? 

መገዲ ኣጋር ንብዙሓት ኣባላት ማሕበረሰብ ኣገዳሲ ምዃኑ ይርድኣና ኢዩ። እቲ ፕሮጀክት ነቶም ብህንጸት 
ተፈጥሮኣዊ ስርዓት መወገዲ ፈሳሲ ዝተጸልዉ ናይ ኣጋር መንገዲታት ንምትካእን፣ ከምኡድማ ብ ኮዳት፣ 
ሕጊታትን፣ ኩነታት ፍቓድን ዝድለ ኩሉ ብምምላእ ኣብ ጎድኒ ተፈጥሮኣዊ ስርዓት መወገዲ ፈሳሲ ሓደስቲ ናይ 
ኣጋር መንገዲታት ንምህናጽን መደብ ኣለዎ። መብዛሕትኡ ግዜ፣ እቲ መገዲ ኣጋር ካብቲ ተፈጥሮኣዊ መወገዲ 
ፈሳሲ ዝሽፍኑዎ ቦታታት ንላዕሊ ኣይሰፍሕን ወይ ኣይመሓየሽን እዩ።  

  
ኣብ'ቲ ተፈጥሮኣዊ ስርዓት መወገዲ ፈሳሲ 
ማይ ክርኢ ድዬ? 
 

ህቦብላ ንፋስ ኣብ ዚመጸሉ እዋን ነፍሲ ወከፍ መወገዲ ፈሳሲ ንግዜኡ ኽሳዕ 12 ሰንቲ ሜተር ዚኣክል ማይ 
ከዕቁር ኢዩ ድሕሪኡ እቲ ዝናም ምስ ተወድአ ኣብ ውሽጢ 24 ሰዓት ክጸርር ኢዩ። ተኸታታሊ ዝኾነ ዝናብ 
ክዘንብ እንከሎ ወይ ብዙሕ መጠን ዘለዎ ዝናብ ክዘንብ እንከሎ፡ ብራኸ እቲ ማይ ክውስኽን ክቕንስን ይኽእል 
ኢዩ፡ እዚ ድማ እቲ ስርዓት መወገዲ ፈሳሲ ብዝግባእ ይሰርሕ ከምዘሎ መርኣያ እዩ። 

  
እዚ ዝህነጽ ተፈጥሮኣዊ ስርዓት መወገዲ 
ፈሳሲ ናብ ታሕቲ መንበሪ ገዛይ ዝርከብ 
ቦታ/ቤዝመንት ውሑጅ ክኣቱ ይገብር ድዩ 
ወይ ኣብ ከባቢ ገዛይ ጸገማት መወገዲ 
ፈሳሲዶ ከስዕበለይ እዩ? 

ኣይፋሉን፣ ተፈጥሮኣዊ ስርዓት መወገዲ ፈሳሲ እቲ ማይ ብቐጥታ ናብ መሬት ወይ ናብ መትረብ ማይ ደኣ እምበር 
ናብ ቀጽሪ ገዛኻ ወይድማ ናብ ታሕተዋይ ምድሪ ቤትካ ክኣቱ ዝገብር ኣይኮነን። ኣድላዪ እንተ ዀይኑ፣ ተወሳኺ 
ምክልኻል ንምርካብ ኣብ ትሕቲ መሬት መከላኸሊ ሽፋን ኪቕመጥ ይከኣል እዩ።  



  

   

 

  
እዚ ሓድሽ ስርዓት መወገዲ ፈሳሲ እዚ ነቲ 
ምዕልቕላቕ ማይ ዜምጽኦ ጸገማት ኪፈትሖ 
ድዩ? 
 

እቲ ናይ መጀመርያ ሸቶ ናይ እዚ ፕሮጀክት፣ ነቲ ኣብ ቶርንተን ክሪክ ዘሎ ጽሬት ማይ ንምምሕያሽ ኢዩ። ነቲ ኣብ 
መትረብ ማይ ሰሜን ቶርንተን ክሪክ ዘጋጥም ምዕልቕላቕ ማይ ክፈትሖ ተባሂሉ ዝተወጠነ ወይ ተኽእሎ ዘለዎ 
ኣይኮነን። ይኹን እምበር፣ እቲ ኣብ ከባቢ ሰሜን ቶርንተን ዚርከብ ተፈጥሮኣዊ ስርዓት መወገዲ ፈሳሲ ንገሊኡ 
ንኣሽቱ፣ ዉሱናት ጕዳያት ምዕልቕላቕ ማይ ኪፈትሖ ይኽእል እዩ። 32nd Ave NE በዚ ፕሮጀክት እዚ 
ኺፈትሖ ዘይክእል ኣብ ሙሉእ እቲ ስርዓት ዉሱንነት ዓቕሚ መወገዲ ፈሳሲ ኣለዎ። 

  
ኣብ ጐደናታት ከባቢና ብዙሕ ጐዳጕዲ ኣሎ። 
እዚ ፕሮጀክት እዚ ኼዐርዮም ድዩ? 

ጐዳጕዲ ምጽጋን ካብ ሽፋንን ቀይዲታት ገንዘብን እዚ ፕሮጀክት ወጻኢ እዮም። ነታ Find It, Fix It ዝተብሃለ 
መተግበሪ ተጠቒምካ ብዛዕባ ጎዳጉዲ ናብ ከተማ ሲያትል ሪፖርት ክትገብር ትኽእል ኢኻ። 

  
እዚ ፕሮጀክት እዚ ጣንጡታት ኺስሕብ 
ድዩ? 
 

ኣይፋሉን፣ ተፈጥሮኣዊ ስርዓት መወገዲ ፈሳሲ ጣንጡ ኣይስሕብን እዩ። ጣንጡታት ዝተዋህለለ/ዕቋር ማይ እየን 
ዝደልያ (ኣብ ናይ ኣዕዋፍ መሕጸቢ፡ ኣረጊት ጎማ፣ ናይ ኣኽላብ ማይ መስተዪ ሸሓኒታት፡ ዝርከብ ወዘተ)። 
ተፍጥሮኣዊ ስርዓታት መወገዲ ፈሳሲ፣ ቀጻሊ ዝኾነ ፍሰትን ምዝሯቕን ማይን ክህሉ ንምግባር ተባሂሎም እዮም 
ዝዳለዉ። 

  
እቲ ማይ ኣብ'ዚ ተኣኪቡ ክውህልል እንከሎ 
ደቀይን ናይ ገዛ እንስሳተይን ውሑሳት ክኾኑ 
ድዮም? 

ተፈጥሮኣዊ ስርዓታት መወገዲ ፈሳሲ ውሑስነት ክረጋገጸሎም ብዝኽእለሉ ኣገባብ እዮም ዝዳለዉ። ብልሙድ፣ 
ድሕሪ ዝናብ ጠጠው ምባል ኣብ ዘለዋ 24 ሰዓታት ወይ መብዛሕቲኡ ግዜ ካብኡ ብዝሓጸረ እዩ ነቲ ዝሓዞ ማይ 
ዘፍስሶ/ዘወግዶ። ምእንቲ ጥዕናን ኣሰራርሓን እቲ ስርዓት ክበሃል፣ ሰባትን ናይ ገዛ እንስሳትን ናብ'ዚ ስርዓት 
መወገዲ ፈሳሲ ክኣትዉ የብሎምን። 

  

ጽገና ፕሮጀክት 
ነቲ ስርዓት ናይ ምጽጋን ሓልፍነት ዘለዎ ኣካል 
መን እዩ? 

ህዝባዊ ግልጋሎት ሲያትል (SPU ) ንኹሎም በቲ ስርዓት ዝጥለቡ፡ ማይ ምስታይ፡ ጻህያይ ምጽሃይን፣ ሓፈሻዊ 
ክንክን ሓዊሱ ዝህልዉ ናይ ጽገና ጠለባት ናይ ምምላእ ሓልፍነት ኣለዎ። ብዘይካዚ ኣድላዪ ኣብ ዝዀነሉ እዋን 
ህዝባዊ ግልጋሎታት ሲያትል (SPU) ነቶም ኣብ ውሽጢ ተፈጥሮኣዊ መትረብ ማይ ዝርከቡ ኣእዋምን ቈጥቋጣትን 
ናይ ምቕምቃም ስራሕ ክሰርሕ እዩ። ዝኾኑ ዓይነት ጽገና ክተካይድ ኣይክትሕተትን ኢኻ። እቲ ስርዓት ምእንቲ 
ብግቡእ ኺዓዩ ተቐማጦ ካብ ተፈጥሮኣዊ ስርዓት መወገዲ ፈሳሲ ኪርሕቑ ኣገዳሲ እዩ። እቶም ተኽሊታት ምስ ግዜ 
ክባጽሑ እዮም፡ ካብ'ዚ ብተወሳኺ ዓይነታት ተኽሊታት ክልወጥ ይኽእል እዩ፣ እዚ ግን ነቲ ኣሰራርሓ እቲ ስርዓት 
ዝጸልው ኣይኮነን። 
 
ልክዕ ከምቲ ኣብ ሲያትል ዚርአ፣ ወነንቲ ንብረት እውን ነቲ ኽፍሊ ተኽሊ ዝትከለሉ ቦታ፣ ኣብ ደረት መገዲ ዘሎ 
ቦታ፣ ከምኡውን ነቲ ብሳዕሪ እተሰርሐ መትረብ ኣካል ናይ ተፈጥሮኣዊ ስርዓት መወገዲ ፈሳሲ ዘይኮነ፣ 
ኪከናኸንዎ ሓላፍነት ኣለዎም። ብዛዕባ ናይ ጽገና ሓላፍነታት ኣብዚ ዝስዕብ ዝያዳ ኽትፈልጥ ትኽእል ኢኻ፦ 
www.seattle.gov/transportation/projects-and-programs/programs/maintenance-
and-paving/property-owners-responsibilities   

  
ኣብ'ቲ ስርዓት መወገዲ ፈሳሲ ዝፍጠር 
ውሕጅ መሊኡ ንደገ ክሳብ ዝፈስስ ዝገብር 
ሓያል ዝናብ እንተወቖዐኸ? 

እቶም ተፈጥሮኣዊ ስርዓትታት መወገዲ ፈሳሲ እቲ ዝናብ ጠጠው ካብ ዝብል ኣትሒዙ ኣብ ዘለዋ 24 ሰዓታት ነቲ 
ማይ ምሉእ ንምሉእ ከዝሩቑ ብዝኽእሉሉ መልክዕ እዮም ዝስርሑ። እቲ ስርዓት ብሓንሳብ ከተኣናግዶ ካብ ዝኽእሎ 
ንላዕሊ ዝኾነ ማይ ኣብ ዝህልወሉ ግዜ፡ ካብ'ቲ ስርዓት ወጺኡ ናብ'ቶም ኣብ ቀረባ ዝርከቡ ትቦታት፡ መክየዲ 
ማያት፣ ወይ ናይ ዝናብ ማይ መኽየዲታት ዝፈስስ ተወሳኺ ማይ ክትርኢ ኢኻ። 

  
ህቦብላዊ ዝናብ ካብ ዝውድእ ድሕሪ 24 
ሰዓት እቲ ቦታ እንተ ዘይነጺሩ እንታይ እዩ 
ዜጋጥም? 

ናይ ህዝባዊ ግልጋሎት ሲያትል ማእኸል ግብረ መልሲ ስራሕቲ (Seattle Public Utilities Operation 
Response Center) ሰባት ኣብ ስርዓታት መወገዲ ፈሳሲታት ንዝረኣዩ ጸገማት ክሕብሩሎም ዝኽእሉሎም 
ቀጥታ ዝኾኑ መስመራት ስልኪ ኣለዉዎ። እንተደኣ ብግቡእ ዘይጸፍፍ ፈሳሲ ወይ ጽገና ዜድልዮ ስርዓት እንተ 
ርኢኻ ብኽብረትካ ናብ (206) 386-1800 ደውል። 

https://www.seattle.gov/customer-service-bureau/find-it-fix-it-mobile-app
https://www.seattle.gov/transportation/projects-and-programs/programs/maintenance-and-paving/property-owners-responsibilities
https://www.seattle.gov/transportation/projects-and-programs/programs/maintenance-and-paving/property-owners-responsibilities


  

   

 

  
ጽገና ዘድሊ እንተኾይኑ፡ ንመን እዬ ክዛረብ 
ዝኽእል?  
 

እተዛዘመ ፕሮጀክት ብግቡእ ፈሳሲ ዘየወግድ ወይ ጽገና ዜድልዮ ምዃኑ እንተ ርኢኻ ብኽብረትካ ናብዚ ዚስዕብ 
ደዉል፦ (206) 386-1800። 

  

ህዝባዊ ግልጋሎታት ሲያትል (SPU) 
ጐሓፍን በከልቲ ባእታታትን ካብ ተፈጥሮኣዊ 
መትረብ ማይ ከምዚዉገዱ ዚገብር ብኸመይ 
እዩ? 

ህዝባዊ ግልጋሎታት ሲያትል (SPU) ብከላን ዘይሕጋዊ ጕሓፍን ኣብ ኩለን ከባቢታት ብምልእታ እታ ኸተማ 
ንምንካይ ዚሕግዝ እተፈላለየ መደባት ኣለዎ፣ ገለ ኻብዚ መደባት ግብረ-መልሲ ንላሕኺ፣ ብከላ ኣብ መሬት ዘሎ 
ማይ፣ ኣርቪ ፓምፕ ምውጻእ፣ ምክልኻል ብከላ፣ ከምኡውን መደባት ጽሬት እዮም።  

ህዝባዊ ግልጋሎታት ሲያትል (SPU) ነቲ ስርዓታት ንምክንኻንን ንምጽጋንን ተባሂሉ ኣብ ተፈጥሮኣዊ ስርዓታት 
መወገዲ ፈሳሲ ዚርከብ ዝዀነ ይኹን ጐሓፍ ንምውጋድ ክሰርሕ እዩ። ጽገና ዜድልዮ እተዛዘመ ፕሮጀክት እንተ 
ርኢኻ ብኽብረትካ ናብዚ ዚስዕብ ደወል፦ (206) 386-1800።  

 

  

እንተደኣ ነዚ ናይ ሰሜን ቶርቶን (North Thornton) ተፍጥሮኣዊ ስርዓት መወገዲ ፈሳሲ ሓበሬታ ብትርጉም ክትረኽቦ 
ደሊኻ፡ ብኽብረትካ ናብ (206) 492-4812 ደውል። 

ኣምሓርኛ 

ስለ ሰሜን ቶርንተን (North Thornton) የተፈጥሮ ፍሳሽ ሥርዓት ፕሮጀክት የተተረጎመ መረጃ ከፈለጉ፣ እባክዎን (206) 684-3957 ይደውሉ። 

ዓረብኛ 

شمال مشروع حول  المعلومات ھذه  إلى بحاجة كنت إذا   Thornton  ب الاتصال فیرجى مترجمة، الطبیعیة الصرف  لأنظمة  
(206) 684-3957.  

ቻይንኛ ባህላዊ 

如果您需要 Thornton 溪北端支流自然排水系統項目信息的翻譯版本，請致電 (206) 684-3957。 

 

ኮሪያኛ 

North Thornton 자연 배수 시스템 프로젝트에 관한 번역된 정보가 필요한 경우, (206) 684-3957 로 

전화하십시오. 

 

ራሽያኛ 

Если вам нужен перевод информации о проекте Естественных дренажных систем северной части реки Thornton 
(North Thornton Natural Drainage Systems), пожалуйста, позвоните по телефону (206) 684-3957. 

 



  

   

 

ሶማልኛ 

Haddii aad u baahan tahay macluumaadka ku saabsan Mashruuca Nidaamyada Biyo-mareenka Dabiiciga ah (Natural 
Drainage Systems) ee North Thornton oo la turjumay, fadlan wac (206) 684-3957. 

 

ስፓኒሽ 

Si necesita la traducción de la información del proyecto del Sistema de drenaje natural de North Thornton, llame al (206) 
684-3957 

 

ትግርኛ 

እንተደኣ ናይ ሰሜን ቶርቶን (North Thornton) ተፍጥሮኣዊ ስርዓት መወገዲ ፈሳሲ ሓበሬታ ብትርጉም ክትረኽቦ ደሊኻ፡ ብኽብረትካ ናብ (206) 684-
3957 ደውል። 

 

ቬትናምኛ  

Nếu quý vị cần hỗ trợ dịch thông tin về dự án Hệ Thống Thoát Nước Tự Nhiên North Thornton, xin vui lòng gọi (206) 684-
3957 

 
 

ሕቶታት ኣለዉኹምዶ? ምስ 
ህዝባዊ ግልጋሎታት ሲያትል ( 
Seattle Public Utilities) 
በዞም ዝስዕቡ ኣድራሻታት 
ተራኸቡ 
 

Wan-Yee Kuo   ዋና ኣካያዲ ስራሕ ፕሮጀክትwan-yee.kuo@seattle.gov (206) 684-3957  

ተወሳኺ ሓበሬታ ንምርካብን ናይ ፕሮጀክትታት እዋናዊ ሓበሬታ ንምርካብን ንምኽኣል ምዝገባ/ኣባል ንምዃንን፡ ነዚ 
ዝስዕብ መተሓሓዚ ተወከስ: www.seattle.gov/utilities/NorthThorntonNDS  

 

mailto:wan-yee.kuo@seattle.gov
http://www.seattle.gov/utilities/NorthThorntonNDS

